












Spremanje podataka radi čuvanja u rezervnim 
kopijama može biti priličan problem i trošak za 
firme koje imaju informacionu infrastrukturu sa 
više serverskih lokacija, udaljene lokacije i sl. 
Problem se može riješiti drugačijim pristupom 
organizaciji backupa i korištenjem sistema 
koji rješavaju duplikaciju sadržaja. Ovako se 
ostvaruje velika ušteda u diskovnom prostoru, 
čime se ujedno smanjuju i troškovi održavanja 
backup sistema i energetski troškovi, te se 
štedi prostor u serverskoj sali.

Na primjer, ako se radi backup e-mailova, 
moguće je da više e-mail poruka sadrži isti 
attachment; umjesto snimanja svakog fajla 
pojedinačno, na backup medij će biti pohra-
njen samo jedan, a za svaku sljedeću njegovu 
pojavu samo pokazivač. Na ovaj način se za 
pola godine može povećati količina raspoloži-
vog backup prostora 10 do 50 puta.

HP nudi dvije vrste backup sistema sa 
dedupliciranjem sadržaja: Disk-to-Disk (D2D) 
sisteme namijenjene manjim firmama i VLS si-
steme koji uključuju trake, namijenjene velikim 
enterprise organizacijama.

D2D sistemi mogu emulirati do 16 tračnih 
uređaja, čime se jedan sistem može korisi-
titi za backup do 16 pojedinačnih servera. 
Uređajima se jednostavno upravlja putem 
web-baziranog interfejsa, lokalno ili udaljeno, 
te su kompatibilni sa bilo kojom backup apli-
kacijom. Centraliziranjem backupa se sma-
njuje mogućnost ljudske greške i pogrešnog 
rukovanja trakama.

VLS sistemi su namijenjeni kompleksnijim 
okruženjima sa SAN sistemima za pohranu, na 
kojima se tipično radi sa preko 10 TB podataka 
i sa mission critical aplikacijama (banke, kartič-
ne kuće, velike organizacije, procesni centri i 
sl.). VLS9000 je HP-ov najjači uređaj ove klase, 
skalabilan do osam nodeova, i to u smislu bo-
ljih performansi ili većeg kapaciteta. Ukupnog 
kapaciteta preko 1 PB (petabajt!) iskoristivog 
prostora i propusnosti od 4800 MB/s sa 1:2 
hardverskom kompresijom, ovo je sistem koji 
će zadovoljiti najkritičnija okruženja.

VLS6000 i VLS9000 su samostalni uređaji 
koji se samonadgledaju, autokonfigurišu, 
automatski rade balansiranje opterećenja i 

samostalno se održa-
vaju, dok je hardver 
od početka do 
kraja redun-
dantan: hot 
plug diskovi, 
redundantne 
napojne jedi-
nice i ventila-
tori, dvostruka 
povezanost sa 
hard diskovima.

HP D2D130 Bac-
kup Sytem se idealno 
uklapa u Windows i Linux 
okruženja, nudeći pouzdano i konsolidovano 
pravljenje rezervnih kopija podataka sa do šest 
servera.

HP Ultrium 920 Tape Drive je tračni sistem 
visokih performansi, u kućištu pola visine, koji 
je integrisan u D2D130. Tračni sistem podržava 
najdužu listu kompatibilnog hardvera i softvera 
u industriji, nudeći do 800 GB prostora po 
data kertridžu sa 2:1 kompresijom.

Iako dimenzija nešto većih od 
prosječnog telefona, najjači iPaq 
u obnovljenoj ponudi će u mogim 
situacijama zamijeniti laptop.

HP iPaq 914c je telefon za poslovne 
korisnike, i to one najzahtjevnije. Jasno je 
to već po izgledu – čvrsta kvalitetna plas-
tika koja je sa zadnje strane gumirana štiti 
unutrašnjost od uslova u kojima se može 
naći, a više od polovine prednje maske 
prekriva tastatura. Iako se može učiniti 
premalenom, ustvari je dimenzijama 
odlično pogođena, pa je i 
cijeli telefon manji nego 
što se doima na fotografiji. 
Kada ga uzmete u ruku, 
potpuno prirodno leži u 
njoj, što je osvježenje za 
ovaj tip “radim-sve-što-
treba“ telefona.

Kada ste između dva 
sastanka ili se kroz grad-
sku gužvu probijate do 
kancelarije, čekanje da 
telefon “nešto završi“ da 
biste nekoga nazvali ili 
odgovorili na e-mail je 
nedopustivo. Ugrađeni 
420 MHz procesor obavlja 
odličan posao, što ćete 
sigurno primijetiti tokom 
korištenja: odziv opera-
tivnog sistema je munjevit, 
aplikacije se otvaraju tečno 
i bez čekanja, što je veliki 
plus upotrebljivosti.

Veliki broj 
kontrolnih tipki 
– centralni peto-
smjerni džojstik, 
kružna jog-dial 
tipka na bočnoj 
strani i posebno 
Ok i Windows tipke 
olakšavaju navigac-
iju kroz Windows 
Mobile 6.1 Profes-
sional operativni 
sistem. Ovo je još 
jedna ključna stvar 
za upotrebljivost, 
jer je lako zatvoriti 
ili pokrenuti neku 

aplikaciju bez dodirivanja ekra-
na, pa se lako i samo jednom 
rukom završava započeti posao.

Uređaj dolazi sa 256 MB 
ugrađene memorije, ali to danas nije 
toliko važno, jer se pomoću ugrađenog 
Micro SD slota, koji čita i SDHC kartice 
kapaciteta od 4 GB i veće, lako proširuje 
količina dostupnog prostora. 914c stoga 
nije teško zamisliti i kao vrlo kvalitetan 
MP3 player (slušalice se isporučuju). Na 
kraju krajeva, memorija je danas smiješno 
jeftina.

Povezivost je još jedna osobina ključna 
za ljude koji ove uređaje koriste. 914c 
svom vlasniku nudi bukvalno sve: od 
podrške za UMTS/HSDPA 3G mreže, 
preko GSM/GPRS/EDGE, pa sve do 

WiFija i Bluetootha 
2.0 EDR. U skladu sa 
trendovima, uključen 
je i GPS modul koji 
se može koristiti za 
navigaciju pomoću 
isporučene Google Maps 
aplikacije.

Telefon se na 
računar priključuje 
miniUSB konek-
torom, preko kojeg 
se i puni. Isporučeni 
punjač također ima ovaj 
priključak, što je flek-
sibilno rješenje, jer ako 
se slučajno i zaboravi 
punjač, za punjenje 
uvijek može poslužiti 
najbliži računar u 
kombinaciji sa običnim 
USB kablom.

Sa ugrađenom 
baterijom masivnog 
kapaciteta od 1940 

mAh, ovaj telefon će raditi dovoljno 
dugo, uprkos zaista gomili tehnologija 
koje ima ispod privlačne maske. Dva do 
tri dana aktivnog korištenja su rezultat 
kojeg treba poštovati među uređajima 
ove klase. /GM

3G tri-band UMTS/HSDPA, Quad-band GSM/GPRS/EDGE 
(850/900/1800/1900 MHz), 802.11 b/g sa WPA2, Bluetooth 
2.0 EDR, multi-mode GPS navigacija, QWERTY tastatura, 
scroll točak, 5-way džojstik, 2 soft tipke, 4 dodatne tipke, 
2,4-inčni 320x240 TFT ekran osjetljiv na dodir, 3 MP kamera 
sa autofokusom, 128 MB SDRAM / 256 MB Flash ROM, 
Micro-SD slot, mini-USB, 1940 mAh Li-Polymer baterija; 
Windows Mobile 6.1 Professional; HP Voice Reply, Cyberon 
Voice Commander; 114 x 64 x 15 mm; 154 g

od 1.017,00 KM*
www.hp.com

Napredni telefon 
HP iPaq 914c

Desna ruka 
laptopa

Backup sistemi koji brinu o ekonomičnosti

Kućni štampač 
HP Photosmart D5460

D5460 spada u srednji dio ponude, 
te svojim dimenzijama još uvijek neće 
previše narušiti harmoniju radne okolne 
u kući ili na poslu. U skladu sa HP-ovom 
mantrom, jednostavnost upotrebe ćete 
primijetiti od prvih trenutaka druženja. 
Osim A4 formata papira, postoji 
odvojena ladica za foto papir u veličini 
klasične 10x15, ili nešto veće 13x18 cm 
fotografije. Obje ladice su nezavisne, pa 
korisnik kroz softver bira na koji format 
će štampati. Iznad njih je i ladica za CD/
DVD medije, na koje D5460 također zna 
štampati (naravno, one predviđene za to).

Ovo je prvi model koji koristi novu 
ispisnu platformu, o kojoj pišemo u 
reportaži sa HP Labs Masterclass konfer-
encije na stranici 5. Potrošni materijal 
je drugačiji nego do sada, a osim pet 
kertridža, u kutiji se dobija ispisna glava. 
Kertridži veličinom podsjećaju na malo 
veće kutije šibica, a najveći novitet je 
baš glava, koja više nije integrisana u 
kertridže nego je stalno nastanjena u 
štampaču, što pojeftinjuje njihovu proiz-
vodnju.

Mlaznice na glavi su dvaju veličina, pa 
je poboljšan ispis finih tonskih prelaza. 
Na testnim fotografijama ispisanim u 
najboljem nivou kvaliteta na HP Advanced 
Photo papiru, tačke tinte nisu vidljive na 
papiru golim okom, dok su tonski prelazi 
glatki, posebno na dijelovima koji sadrže 
svijetle nijanse, kao što su tonovi neba ili 
ten lica. I dok su i na prethodnim mod-
elima fotografije bile uporedive sa onim 
koje dobijete u foto studiju – ako ne i 
bolje, sada su još kvalitetnije, pa zaista 
djeluju bogate detaljima.

HP je sa ovom inovacijom još jednom 
pomjerio granice mogućnosti ink-jet 
štampe, te ovaj model podržava opti-
miziranu rezoluciju od 9600 dpi. Iako 
koristi petobojni sistem štampe, koji se 
po kvaliteti još uvijek ne može mjeriti sa 
posebnim foto štampačima sa šestobojnim 

ili osmobojnim ispisom, razlika u foto 
kvalitetu je smanjena. No, tu razliku 
D5460 nadoknađuje svestranošću: zbog 
korištenja pigmentne crne boje (peta 
boja, pored četiri osnovne), ispis teksta je 
iznenađujuđe taman, čak i kada se ispisuje 
u najbržem Fast Draft modu. Rezultat je 
itekako upotrebljiv tekstualni dokument 
koji ne izgleda blijedo, tako da se može 
iskoristiti puna brzina štampača – koja je 
prilična.

Jednostavnost korištenja je naglašena 
minimalnim brojem kontrola: na predn-
jem panelu je samo par tipki koje, u kom-
binaciji sa minijaturnim 3,6 cm ekranom 
služe za direktan ispis fotografija sa 
memorijskih kartica i USB stickova. HP 
je ovdje ispravno napravio kompromis i 
onemogućio biranje bilo kakvih napred-
nih postavki, što bi neminovno iskomp-
likovalo cijeli proces, koji i treba ostati 
za “brzinsko“ štampanje. Sve se svodi na 
izbor formata papira, rasporeda fotki na 
njemu, označavanja fotki i štampe.

D5460 je svestran kućni i poslovni 
štampač dovoljne brzine da zadovolji laser-
ski brzo štampanje tekstualnih dokume-
nata, ali i fotografija visokog kvaliteta. Sve 
inovacije, poput tamnog teksta i detaljnih 
fotografija, zaista se prenose na korisnika.

Petobojni način ispisa, rezolucija do 9600 dpi (optimizirano), 
dual-drop engine, dvije ladice za papir: A4 (125 listova), 
12x10 cm, 13x18 cm foto (20 papira), ispis na optičke medije, 
3,6 cm LCD, USB, brzina ispisa: do 33 str/min (mono), do 31 
str/min (kolor); 45,7 x 38,5 x 18,2 cm;

211,00 KM* (D5460) 
19,00 KM (svaki od CMY kertridža) 
22,00 KM (crni kertridž)

Novi model svestranog štampača 
za kućna i manja poslovna 
okruženja spaja dvije krajnosti 
– savršeno crn ispis teksta i 
vibrantne i žive fotografije.

Crno i vibrantno

Energetski najefikasniji 
server na svijetu.  
Zeleno svjetlo za  
uštede u poslovanju.

O ProLiant rješenjima saznajte više na hp.com/eur/energy-efficient

A lternativ       N O  R A Z M I [ L J A N J E  O  Z E L E N OJ  T E H N O LO G I J I :

Alternativno razmišljanje je pronaći sveobuhvatna serverska rješenja 
koja štite okoliš i smanjuju troškove – poput HP-ove ProLiant linije 
proizvoda. (Ali, dosta blebetanja, pogledajmo brojke)

To je dizajn servera koji su 64% energetski efikasniji od konkurencije.*

To je biti 100% predan u potrazi za tehnologijom koja omogućava da 
ušteda troškova i ekologija miroljubivo koegzistiraju.

Tehnologija za bolje poslovne rezultate.

The HP BladeSystem c7000 sa 
HP ProLiant BL260c G5 i HP ProLiant DL380 G5, 
pogonjeni Intel® Xeon® procesorima.


